
Ed. 308. Nefndarálit

um frumvarp til laga um breytingu á lögum um sauðfjárbaðanir, nr. 46, 10. 
nóv. 1913 (þingskj. 209).

Nefndin, er háttvirt deild kaus til að ihuga frumvarp þetta, hefir ekk 
getað orðið fyllilega sammála.



Nefndarmenn eru að visu allir sammála um, að þeir, eftir atvikum, 
geti fallist á, að stjórnarráðið sje losað undan þeirri kvöð, að standa fyrir 
kaupum á baðlyfjum þeim, sem landsmenn þurfa að nota. Hins vegar var 
skoðanamunur í nefndinni um, hvort rjett væri að ætla hverjum einstökum 
fjáreiganda að gera innkaupin. Það virðist Ijóst, að hægra væri fyrir hrepps- 
nefndirnar að hafa eftirlit með böðununum, ef þær hefðu innkaup baðefn- 
anna á hendi. Meiri hluti nefndarinnar telur þó sennilegt, að hreppsnefndir 
muni geta haft sæmilegt eftirlit, þótt ákvæði frumvarpsins komi (il fram- 
kvæmda. Og með því kunnugt er, að óskir hafa komið fram írá fjáreigend- 
um um breytingar á gildandi lögum, er fari í þá átt, sem frmnvarpið gerir, 
þá vill meiri hlutinn leggja til, að háttvirt deild samþykki frumvarpið eins 
og það liggur fyrir.

Minni hlutinn (Sigurður Stefánsson) er þessu ekki samþykkur og legg- 
ur til, að frumvarpið verði ekki samþykt.

Alþingi 31. júli 1914.

